КОМИ РЕСПУБЛИКАЛӦН
ОЛАНПАС
“Административно-территориальнӧй да муниципальнӧй тэчасног серти юалӧмъяс решитан пӧрадок йылысь, Коми Республикаын географическӧй да мукӧд объект ним йылысь” Коми Республикаса Оланпаслӧн 27 статьяӧ вежсьӧм пыртӧм йылысь
Примитӧма Коми Республикаса
Каналан Сӧветӧн   
                                                 2018 вося йирым тӧлысь 25 лунӧ
1 статья. Пыртны “Административно-территориальнӧй да муниципальнӧй тэчасног серти юалӧмъяс решитан пӧрадок йылысь, Коми Республикаын географическӧй да мукӧд объект ним йылысь” Коми Республикаса Оланпаслӧн 27 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 3 №, 4732 ст.; 4 №, 4774 ст.; 12 №, 5350 ст.; 2008, 11 №, 617 ст.; 2009, 7 №, 79 ст.; 2010, 24 №, 575 ст.; 2011, 48 №, 1370 ст.; 2012, 63 №, 1544 ст.; 2013, 11 №, 222 ст.; 2014, 33 №, 680 ст.; 2016, 1 №, 1 ст.; 10 №, 122 ст.; 17 №, 227 ст.; 2017, 21 №, 355 ст.) вежсьӧм, гижны сійӧс тадзи:
“27 статья. Муниципальнӧй тэчасног вежигӧн


  медшӧр корӧмъяс
1. Муниципальнӧй тэчасногсӧ вежӧны “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 2 главаын индӧм корӧмъясӧ кутчысьӧмӧн, тайӧ статьяын индӧм положениеяссӧ тӧд вылӧ босьтӧмӧн.
2. “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 11 статьяса 1 юкӧнлӧн 11 пунктса корӧмъясӧн оз вӧдитчыны мутасъясын, кӧні этша сиктса олысьыс, а сідзжӧ Коми Республикаын ылысса да сьӧкыда воӧдчан местаясын муниципальнӧй юкӧнъяслысь мудоръяссӧ индігӧн да (либӧ) вежигӧн.
3. Мутасъяс лыдӧ, кӧні этша сиктса олысьыс, пырӧны Коми Республикаын муниципальнӧй районъясса торъя муниципальнӧй юкӧнъяслӧн мутасъяс, кутшӧмъясӧс пыртісны “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 11 статьяса 3 юкӧн серти вынсьӧдӧм лыддьӧгӧ.
4. Муниципальнӧй тэчасног серти юалӧмъяс решитігӧн Коми Республикаын ылысса да сьӧкыда воӧдчан местаяс лыдӧ пырӧны муниципальнӧй районъясса, кар кытшъясса муниципальнӧй юкӧнъяслӧн мутасъяс, “Сыктывкар” кар кытшса муниципальнӧй юкӧнлӧн мутас кындзи.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысь 

2018 вося вӧльгым тӧлысь 1 лун

